
GOUVÈNÈ CUOMO AK CHRISTIE TE VOYE YON LÈT KONJWEN BAY PREZIDAN 

OBAMA OSIJÈ NOUVO TRANSPÓTASYON TINÈL TREN NAN BANLYE HUDSON  

 
Gouvènè yo ap chèche pou mete fen nan enpas la epi ale delavan avèk 

pwopozisyon fon bi-patizan ki  “Reyalis, Apwopriye ak Jis” 
 
Jodia, Gouvènè New York Andrew M. Cuomo ak Gouvènè New Jersey Chris Christie te 
voye yon lèt  bay Prezidan Barack Obama ki defini yon kad finansman vyab pou mete 
fen nan enpas finasnman pou yon nouvo transpòtasyon tinel tren nan banlye Hudson– 
yon pwojè enfrastrikti ki gen enpòtans ekonomik rejyonal ak nasyonal.  
 
Otorite Eta ak federal yo te rekonèt pandan lontan bezwen pou aksyon sou yon nouvo 
tinèl, e pwopozisyon jodia prezante yon solisyon finansman ekitab ki mande yon 
sibvansyon federal 50 pousan nan depans total pwojè a avèk New York, New Jersey, 
ak Port Authority New York ak New Jersey (PANYNJ) ki pran responsabilite pou 
devlope yon plan finansman pou lòt mwatye a.  Nouvo tinèl la esansyèl pou rejyon an, e 
pwpozisyon bi-patizan an fèt pou mete fen nan enpas ki te mete reta nan konstriksyon l 
nan tan lontan. Kòm de Gouvènè yo te ekri:  

“Nou ekri ansanm nan yon tantativ pou eseye fè avanse yon pwojè ki nan yon 
pwen zewo nan mete yon pwopozisyon finansman sou tab la ke nou kwè ki 
reyalis, apwopriye ak ekitab : pataje responsabilite pou depans lan.  Si 
gouvènman federal la ap bay sibvansyon pou peye pou mwatye nan depans pou 
pwojè a, Port Authority, New York ak New Jersey pral pran responsabilite pou 
devlope yon plan finansman pou lòt mwayte a, konvoke tout ajans enpòtan yo, 
epi itilize prè a enterè fèb federal ki pwopoze a, sous finansman lokal, ak lòt 
strateji finansman yo ki nesesè pou konplete angajman sibvansyon federal la. 
Kad finansman sa konparab a strikti anvan yo ki te pwopoze pou yon nouvo 
tinèl.” 

 
Pwopozisyon bi-patizan jodia reprezante yon fòmil finansman vyab ki apwiye sou efò 
kolaborasyon ak patisipasyon eta ansanm avèk otorite eli yo nan New Jersey ak New 
York: 



Haitian Creole 

“Toutfwa, etap enpòtan pou bati yon nouvo tinèl se yon plan finansye reyalis ak 
angajman gouvènman federal la.  Nou toulède te an kontak avèk delegasyon 
respektif  kongrè nou yo.  Nan New York, Senatè Schumer te deklare ke li angaje 
pou fè pwojè a vini yon reyalite e li te idantifye yon kantite sous finansman 
federal. Nan New Jersey, Senatè Booker ak Senatè Menendez te konvoke yon 
reyinyon sou pwojè a, e yo angaje pou jwenn fon federal.  Delegasyon kongrè 
New York ak New Jersey ini nan yon fason ke nou te wè raman anvan.” 

 
Anplis pou prezante plan reyalis sa a, gouvènè yo te mande tou ke anviwonman federal 
ak apwobasyon planifikasyon yo akselere nan fason pou ale delavan osi rapidman ke 
posib, e toulède gouvènè yo te fè yon angajman pou fè menm bagay la avèk menm 
revizyon an nan nivo eta.    
 
Lèt la, ke ou ka jwenn la, te delivre nan Mezon Blanch maten an.  

